
GOUVÈNÈ HOCHUL ANONSE DEMOLISYON PRAL KÒMANSE NAN CENTRAL 
WAREHOUSE LA NAN ALBANY  

  
Demolisyon an gen ladan 11.6 milyon dola nan finansman eta atravè Restore New 

York ak Konsèy Devlopman Ekonomik Rejyonal la pou ankouraje devlopman 
kominotè  

  
Pwojè a konplete 400 milyon dola Gouvènè Hochul la pou defann potansyèl 

inisyativ Albany an pou revitalize sant vil Albany an  
  
  
Gouvènè Kathy Hochul anonse jodi a kòmansman demolisyon Central Warehouse la 
nan Albany. Pandan plizyè dizèn ane, bilding Central Warehouse la te yon delabreman 
ki dekouraje envestisman ak kwasans ekonomik pou kominote a. Gouvènè Hochul ap 
pran responsablite epi bay 11.6 milyon dola nan finansman Eta pou kraze premye 
senbòl degradasyon Albany an. Konsèy Devlopman Ekonomik Rejyon Kapital la te 
rekòmande finansman pou pwojè sa a pou ankouraje devlopman kominotè ak kwasans 
katye yo atravè eliminasyon estrikti ki degrade yo. Pwojè sa a konplete Inisyativ Defann 
Potansyèl Albany (Championing Albany’s Potential, CAP) Gouvènè Hochul la, yon 
envestisman Eta ki evalye a 400 milyon dola pou revitalize sant vil Albany a.  
  
"Fini ak ansyen an epi fè plas pou nouvo a — Central Warehouse la te yon gwo 
pwoblèm pou Rejyon Kapital Eta nou an, e jodi a, nou finalman ap pran mezi ki nesesè 
yo pou nou fè yon bagay pou sa", Gouvènè Hochul te deklare. "Demolisyon Central 
Warehouse la pa pral non sèlman elimine espas ki degrade epi ki pa itilize yo, men li 
pral pèmèt nouvo opòtinite pou ranfòse kominote a epi ankouraje kwasans ekonomik 
la."  
  
Chèf Egzekitif Konte Albany, Daniel P. McCoy, te deklare, "Mèsi Gouvènè Hochul 
pou sipò san fay li nan efò sa a, ki ajoute plis pase 11.6 milyon dola nan envestisman 3 
milyon dola nan fon ARPA Konte nou an pou nou ka fini pwojè sa a. Central Warehouse 
la te pi gwo degradasyon nan nò eta Nouyòk pandan plizyè dizèn ane e li te vin tounen 
yon senbòl bès ekonomik olye kwasans. Demolisyon li an pral make yon nouvo chapit 
pou kominote nou an epi li pral sèvi kòm yon rapèl pwisan ke chanjman ka rive, menm 
si sa pran plizyè ane pèseverans. Kounye a, nou pral kòmanse pwosesis pou nou 
imajine sa k ap pase apre sa."  
  



Central Warehouse la, ki sitiye yon kote byen vizib bò otowout I-787 nan antre sant vil 
Albany a, se yon bilding 11 etaj ki deteryore tou piti devan tout Rejyon Kapital la pandan 
plizyè dizèn ane ki sot pase yo. Malgre ke yo te fè anpil tantativ pou retabli bilding lan, li 
vin klè ke demolisyon an se sèl opsyon ki disponib.  
  
Plan pwojè a gen ladan yon faz sis mwa pou retire amyant, touswit apre yon faz 
demolisyon. Li pral pwodui apeprè 90,000 tòn beton pwòp ke yo pral voye deyò sit la 
pou yo ka itilize yo ankò/resikle yo, sa ki pral detounen kouran dechè sa a nan dechaj 
la. Anplis retire yon degradasyon ki kontamine e ki t ap deteryore, pwojè a pral kreye 
yon sit 0.44 ekta tè ki pare pou envestisman nan yon zòn k ap grandi nan Vil Albany.  
  

Defann Potansyèl Albany an  
Bidjè Gouvènè Hochul pou ane fiskal 2026 la te etabli Inisyativ pou Defann Potansyèl 
Albany an (CAP), yon efò kolaboratif ki plis pase 400 milyon dola, dirije pa Eta a, pou 
revitalize sant vil Albany an patenarya ak kominote lokal la. Sa gen ladan l 200 milyon 
dola nan finansman pou planifye epi aplike pwojè ki pral revitalize koridò komèsyal yo, 
ranfòse ti biznis yo, ankouraje kwasans lojman, epi revitalize byen imobilye ak espas 
ouvè ki pa itilize ase. Inisyativ CAP la gen ladan l tou jiska 150 milyon dola pou 
transfòme eksperyans kiltirèl nan Anba Lavil Albany ak ozalantou tankou Mize Eta a, 
jiska 40 milyon dola pou avanse plan pou rekonekte kominote ki divize pa Otowout 
Entès-Eta Interstate 787 la ak 1.5 milyon dola pou amelyorasyon sekirite piblik. Nan 
kòmansman mwa sa a, Gouvènè Hochul te lanse premye atelye piblik Inisyativ CAP la 
sou Strateji Sant Vil Albany a, ki te dewoule nan Albany Capital Center. Atelye a te atire 
plis pase 700 patisipan, ki gen ladan rezidan Albany ak patnè ki soti nan biznis, inivèsite 
ak gouvènman.  

  
Direktè Egzekitif Jeneral ak Komisè Empire State Development lan, Hope Knight, 
te deklare, "Pandan plizyè ane, Central Warehouse te plane sou orizon Kapital la nan 
yon eta depafini, e demolisyon bilding abandone sa a ki la depi lontan reprezante yon 
nouvo epòk pou Sant Vil Albany. Anba lidèchip Gouvènè Hochul, e an patenarya ak 
Konte Albany, yo finalman ap pran aksyon solid, ki pral sipòte nouvo opòtinite pou 
revitalizasyon ak devlopman kominotè nan yon pwen enpòtan nan long listwa vil la."  
  
Senatè Eta Patricia Fahy, te deklare, "Retire 'pi gwo bagay deteryorasyon' nan Albany 
an ak demolisyon Central Warehouse la se yon etap ke yo t ap tann depi lontan nan 
devlopman Sant Vil Albany an – epi premye etap li nan yon revitalizasyon kritik. Pandan 
n ap kòmanse ankouraje renesans Sant Vil Albany a avèk envestisman istorik 400 
milyon dola Gouvènè Hochul la nan Kapital Vil nou an, retire mons sa a pral chanje figi 
Vil Albany. Devlopman sa a, ansanm ak efò kontinyèl yo pou re-imajine 787 la, fè 
mizajou enpòtan nan Empire State Plaza a, epi modènize Mize NYS la, pral sèlman 
kòmanse libere potansyèl ekonomik Sant Vil la. Kounye a, kote sa a ki te stanyan depi 
lontan an pral lib pou yon pakèt nouvo opòtinite devlopman – tankou posiblite pou 
dekouvèt premye Lock One Kanal Erie a ki sitiye jis anfas Central Warehouse la. Mwen 
felisite Gouvènè Hochul ak kòlèg mwen yo nan Vil la ak Konte a paske yo rekonèt 
enpòtans devlopman sit sa a epi paske yo fè l tounen yon pati nan yon envestisman 
jeneral nan Albany."  

Manm Asanble John T. McDonald III, RPh te deklare, "Pandan twò lontan, Central 
Warehouse la te kanpe kòm yon senbòl degradasyon nan Vil Albany. Mwen te travay 
sou pwojè sa a pandan plizyè ane, epi mwen konnen detèminasyon ak kolaborasyon sa 
te nesesè pou rive nan moman sa a. Mwen fyè dèske mwen kontinye sipòte finansman 
ki nesesè pou rann jounen sa a posib. Demolisyon an make yon nouvo kòmansman ak 
yon opòtinite pou re-imajine sit sa a. Mwen remèsye Gouvènè Hochul, Egzekitif Konte a 
Dan McCoy, ak Majistra Kathy Sheehan pou lidèchip yo nan mennen nou nan pwen sa 
a, epi mwen kontan wè potansyèl sit sa a genyen pou kominote nou an."  
  
Manm asanble Gabriella A. Romero te deklare, "Mwen fyè pou m kanpe avèk 
Gouvènè Hochul pou demolisyon Central Warehouse la pandan n ap kòmanse yon 
nouvo chapit pou espas sa a. Yo te neglije bilding sa a pandan twò lontan, epi li lè pou 
nou envesti nan amelyorasyon ak rekonstriksyon enpòtan ki vrèman sèvi pèp Albany 
an. Pwojè yo pwopoze pou kote sa a sipòte Plan Konplè 2030 Vil Albany an lè yo kreye 
travay ki byen peye, ankouraje biznis lokal yo, epi asire ke kwasans ekonomik la 
benefisye tout moun, sitou fanmi k ap travay yo."  

